
Usazvibvumire kuti Zviitike Kwauri

2

Nhema dzinogamuchirwa sechokwadi kana dzagara 
kwenguva refu.  Tora nyaya yedandemutande.  Mugore 
ra 350 B.C.,mudzidzi mukuru ainzi Aristotle akavamba 
kuti dandemutande inemakumbo matanhatu.

Kwemakore makumi nemaviri vanhu vakawanda 
vakaibvuma kuti dandemutande inemakumbo 
matanhatu.  Hapana munhu akazvinetsa kuti 
azviverengere. Pamusoro pazvo ndiani aive 
angapikidzane nemudzidzi akachenjera Aristotle?  
Kwakazouya umwe muchinda aiva akadzidza zvakare 
ainzi Lamarck, uyu akatora dandemutande akanyatso 
zviverenga makumbo ayo ndobva awona kuti 
dandemutande inemakumbo sere.
Nyaya yaive yataurwa kwemakore zvichinzi ichokwadi 
yakazoparadzwa naLamarck apo paakazvinetsa kuti 
azviverengere makumbo ebove.

3

Zvingareve here kuti panenhema dzapinda 
muchitendero chechiKristu? Zvingareve here kuti 
tirikutaura nechinhu chakakosha kukunda bove?
Zviuru zvevanhu zvinonamata nezuva rekutanga 
revhiki vachifungidzira kuti ndiro Sabata remu 
Bhaibheri.  Pachidzidzo chedu chapera, tawona kuti 
Sabata rezuva rechinomwe ndiro Sabata rechokwadi 
raMwari.  Semabhuku kwemakore akawanda aidzidzisa 
kuti dandemutande rinemakumbo matanhatu, 
vakawanda vanogamuchira nhema maererano nezuva 
chairo reSabata.
Chikonzero chekuuya pano muchiteerera kudzidzisa 
kweBhaibheri ndechekuti moyo yenyu irikuda 
chokwadi.  Munoda kuziva kuti shoko raMwari rinoti 
kudini.  Hamutsvaki kuti vatungamiri vemasangano 
vanodzidzisei.  Asi munoda kuziva izvo chaizvo 
zvinotaura Mwari.
Ngatimbodzokororai nekukasika zvatakapedzisira 
kudzidza.

(Video: 8 sec)  Tadzidza kuti Mwari akatipa zuva 
rakakosha pavhiki rega rega, zuva reSabata, apo 
patinonamata tichirangarira basa rake seMusiki wedu.
Tadzidza kuti Sabata haringori rimwe zuva, asi kuti 
izuva rechinomwe revhiki.
Tadzidza zvakare kuti Sabata richave richichengetwa 
pachaguma nyika ino uye tavakudenga neMusiki wedu.

5

Asi kana tichitarisa munyika yese, tinoona kuti vanhu 
vakawanda havanamati Mwari nezuva rechinomwe.

6

Vakawanda havanamati nyangwe Mwari weBhaibheri 
asi vanonamata zvimwari zvakasiyana.

7

Asi panevanonamata Mwari weBhaibheri,  vakawanda 
vacho vanomunamata nezuva risiri iro raakakomborera.
Nemhaka yei zvakadaro?
Mwari akashandura here zuva rake?
Pane munhu here akarishandura?
Nemhaka yei vanhu vakawanda vachichengeta rimwe 
zuva rakaita seSondo sezuva raMwari vachisiya zuva 
rechinomwe reSabata?

8

Tadzidza muBhaibheri kuti Mwari akatipa chiratidzo 
chakakosha zvikuru, chinowanikwa pamutemo wake:

9

(Chiverengo: Ezekieri 20:12, 20)
“Ndakavapa wo maSabata angu, chive chiratidzo pakati 
pangu navo,

10

kuti vazive kuti ndini Jehova, unovaita vatsvene.” 

 “MaSabata angu ngaave matsvene kwamuri; zvigova 
chiratidzo pakati pangu nemi,

12

kuti muzive kuti ndini Jehova Mwari wenyu.”
Ezekieri 20:12, 20.

13

(Video: 4 sec)  Kubva kekutanga kusvika kumagumo, 
Bhaibheri rinotitaurira kuti Mwari akavamba zuva 
reSabata uye Sabata izuva rechinomwe revhiki.  Hapana 
nzvimbo muBhaibheri nyangwe imwe hayo inoratidza 
kuti Mwari akashandura zuva rake rekunamata 
nezororo,  chiratidzo pakati pake nevanhu vake.

14

(Video: 10 sec)  Ngatimbodzokororai kwenguva shoma 
izvo zvatawana nekudzidza shoko raMwari.
Apo Mwari paakapedza kusika nyika ino nevanhu, 
Akasika Sabata

15

sechirangariro chekusikwa kwenyika pazuva 
rechinomwe pavhiki yekutanga uye munhoroondo yese 
yenyika.

16

Mwari paakanyora murairo wake pagomo reSinai, 
Akayisa pamoyo kana pakati pemirairo yake murairo 
weSabata.

17

(Video: 5 sec)  Murairo uyu waizogara uchifungidza 
vanhu kuti havanakungovapo munyika.

18

Chikonzero chaanopa chekukurudzira vanhu kuti 
vachengete zuva rechinomwe ndechekuti Akasika nyika 
ino nemazuva matanhatu

19

uye akazorora nezuva rechinomwe.
Maererano nemirairo Yake, Mwari achiburikidza 
naMoses akataurira vanhu kuti vaisafanira kuwedzera 
zvavo pamirairo Yake kanakutapudza nyangwe chimwe 
hacho pamurairo.

20

(Chiverengo: Dueteronomo 4:2)
“Musawedzera kana kutapudza pashoko 
randinokurairai,

21

kuti muchengete mirairo yaJehova Mwari wenyu, 
yandinokurairai.”
Dueteronomo 4:2.  Mwari akavataurira,

22

(Chiverengo: Mapisarema 89:34)
“Sungano yangu handingaizvidzi, kana kushandura 
chinhu chakabuda pamuromo wangu.”
Mapisarema 89:34.

23

Jesu pachake akaratidza kushinga kuremekedza 
Mutemo waive apa pagomo rekuSinai.
Akataurira vanhu pamharidzo mugomo kuti haana 
kuuya kuzoputsa mutemo waMwari asikuzozadzisa 
mutemo waMwari!

24

(Chiverengo: Mateo 5:17-19)
Tarisa mashoko ake:  “Musafunga kuti ndakauya 
kuparadza murairo kana vaporofita: Handinakuuya 
kuparadza, asi kuzadzisa.” 

25

 “Nokuti zvirokwazvo ndinoti kwamuri, kusvikira 
denga napasi zvichipfuura,

26

yota imwe kana tsanga imwe yomurairo 
hazvingatongopfuuri, zvisati zvaitika zvose.” 

27

 “Naizvozvo aninani unoputsa mumwe wemirairo 
miduku iyi, akadzidzisa vanhu kuita saizvozvo,

28

uchanzi muduku muhushe hokudenga...”
Mateo 5:17-19.
Apo Mwari paakapa mirairo kuvanhu vake, 
Akazvijekesa kuti hapana munhu aifanira 
kupamhidzira kana kushandura zvaaraira nemuromo 
wake mutsvene.

29

Jesu pachake akapa muenzaniso kuti Aida chaizvo 
kurumbidza zuva Iye naBaba vake ravaive vasika 
vakariita rikavadzvene pavhiki  yekutanga 
yenhoroondo yenyika.

30

(Chiverengo: Ruka 4:16)
“Akasvika paNazareta, paakanga arerwa, akapinda 
musinagoge nomusi weSabata sezvaaisiita,

31

akasimuka kuti arave.”
Ruka 4:16.

32

Apo vatungamiri vesangano vashora vadzidzi vaJesu 
kuti vatyora Sabata, Jesu akati aiva Mwari wezuva iroro.

33

(Chiverengo: Marko 2:27, 28)
“Sabata yakaitirwa munhu, munhu haana kuitirwa 
Sabata.” 

34

 “Naizvozvo Mwanakomana womunhu ndiye Ishe 
weSabata wo.”
Marko 2:27,28.

35

Jesu haana kumbokudza zuva reSabata chete, asi 
akakurudzira vadzidzi vake kuti vanamatire kuchengeta 
zuva rake dzvene munguva yaive ichauya.

36

(Chiverengo: Mateo 24:20)
Tinoona izvi muna Mateo 24:20: “Nyengeterai kuti 
kutiza kwenyu kuregekuva pachando kana neSabata.” 

37

Apa Jesu aitaura nekutiza kwevateveri vake vachibva 
muguta reJerusarema risati

38

raparadzwa mugore ra A.D. 70 nemaRoma.

39

Apo paakaroverwa pamuchinjiko, Akatarisira kuti 
vateveri vake vayenderere mberi vachikudza Sabata.

40

MaJuda echi Orthodox anonamata nezuva rechinomwe 
kubvira panguva yaMoses, makore 3500 akapfuura.
Pese pavanenge vari munyika, vanorangarira zuva 
Mugovera, zuva rechinomwe revhiki, sezuva Mwari 
raakaisa padivi kuti tinamate naro.

41

Kunyangwe kune Bhaibheri chete, taigona kuwona 
nekunzwisisa kuti zuva rechinomwe nderipi kana 
Sabata.
Apo patinovhura nyaya yekuroverwa kwaJesu 
pamuchinjiko, bhuku ra Ruka rinotitaurira izvo 
zvakaitika pakupera kwevhiki iyi.
Shure Kristu afa pamuchinjiko neChishanu, Bhaibheri 
rinoti:

42

(Chiverengo: Ruka 23:54-56; 24:1)
“Waiva musi woKugadzirira, Sabata rodakutanga.” 

43

 “Navakadzi vakanga vawuya naye, vachibva Garirea, 
vakavatevera, vakaona bwiro, nomuisirwe womutumbu 
wake.” 

44

 “Vakadzoka, vakagadzira zvinonhuwira namafuta.  
Vakazorora nomusi weSabata vachiteerera murairo.” 

45

 “Nomusi wokutanga wevhiki, mambakwedza,

46

vakauya kubwiro, vakabata zvinonhuwira, zvavakanga 
vagadzira.”
Ruka 23:54-56; 24:1.

47

Vechitendero chechiKristu vakawanda, vanopembera 
zuva re Good Friday vachirangarira kufa kwaJesu.
Vanopembera zvakare Easter Sunday vachirangarira 
kumuka kwaKristu.

48

Bhaibheri rinotitaurira kuti zuva riripakati iSabata, 
“sezvinotaura murairo.” 

49

(Video: 4 sec) Kunyangwe Ruka akanyora kwemakore 
akawanda Jesu aroverwa pamuchinjiko, aidana zuva 
reSondo achiti “zuva rekutanga revhiki,”
uye aingodana zuva rechinomwe achiti 
“Sabata.”
Bhaibheri rinopamutsauko uripachena pamusoro 
pamazuva aya maviri.

50

Vapostori vakaenda mberi vachinamata uye 
vachiparidza nezuva rechinomwe reSabata kwemakore 
akawanda Jesu ayenda kudenga.

51

(Chiverengo: Mabasa 13:14, 42,44)
Bhaibheri rinotaura naPauro nevamwe vake apo 
pavakashanyira nzvimbo yekuAntioch
“...vakapinda musinagoge nezuva reSabata, ndokugara 
pasi.” 

52

(Chiverengo: Mabasa 13:14)
“...Zvino vakati vachibuda musinagoge,

53

vanhu vakakumbira zvikuru kuti vaparidzirwezve 
mashoko iwayo neSabata rinotevera.” 

54

 “NeSabata rakatevera guta rinengerose rakavungana 
kuzonzwa shoko raMwari.”
Mabasa 13:42,44.
Kwaive kuritsika yaPauro kunamata mukereke nezuva 
reSabata:

55

(Chiverengo: Mabasa 18:4)
“Sabata rimwe nerimwe akataurirana navo musinagoge, 
akaidza kugombedzera vaJuda navaGiriki.”
Mabasa 18:4.
Pamavhesi aya emuBhaibheri, tinoona zviripachena kuti 
hapana huchapupu hokuti Kristu kana vadzidzi vake 
vakashandura zuva rekunamata.
Hapana vhesi muBhaibheri inoraira kuti zuva raMwari 
rishandurwe!

56

Hapana kana munyori umwe weTestamende Itsva akati 
kushandurwe Sabata raMwari!
Dai zuva rakashandurwa, dai zvakanyorwa 
muBhaibheri!

57

(Chiverengo: Mapisarema 89:34)
Mwari akati, “...handingaizvidzi...kana kushandura 
chinhu chakabuda pamuromo wangu.”
Mapisarema 89:34.
Mwari haanakushandura mutemo wake uye hapana 
unotenderwa kushandura mirairo yaMwari!
Vadzidzi vanobva kumasangano akasiyana anochengeta 
Sondo anozvibvuma izvi.

58

 “Ungarava Bhaibheri kubvira kunaGenesi kusvikira 
kunaZvakazarurwa, hawumbowani chinyorwa 
kanachimwe chinokurudzira kuti Sondo rakaitwa 
rikava dzvene.

59

Bhaibheri rino kurudzira kuchengetwa dzvene kwezuva 
reMugovera.”
- The Faith of Our Fathers, pp. 111, 112.

60

 “Zuva rekutanga tinorichengeta hedu asi hatina 
kurairwa kuti tidaro.

61

Munhu angatswake chinyorwa muBhaibheri chinoti 
Sabata rakashandurwa rikaitiwa Sondo agochishaya.”
- Ten Rules for Living. p. 61.

62

Hapana chinyorwa chinobva muBhaibheri kuti Kristu 
kana vadzidzisi vake vakachengeta rimwe zuva kana 
kudzidzisa vamwe izvozvo!
“Zvino kuchengeta Sondo kwakabvepi?”  Ungabvunze.

63

 “Masangano akawanda munyika anokudza zvitsvene 
zvakavanzika (chidyo chaJesu) nomusiwe Sabata vhiki 
nevhiki,

64

asi maKristu eku Alexandria kuRome, nemhaka 
yokusatenda, havachakudzi izvi.”
–Ecclesiastical History, as quoted by C. B. Haynes, From 
Sabbath to Sunday, p. 35.

65

Vamwe vawongorori venhoroondo vanonyora kuti 
masangano akawanda aikudza zuva rechinomwe 
reSabata nemakore akare, uye zvese zvavaiita 
zvakanyorwa nemaKristu munyika yese.

66

Vawongorori vakawanda venhoroondo yemasangano 
vanoratidza kuti kutanga kwekushanduka kwemazuva 
kwakava pakati pegore ra A.D 70 na A.D. 135, makore 
apo kupanduka kunotyisa kaviri kwemaJuda 
kwakazoparadzwa nemaRoma.

67

Apo kuvengwa kwemaJuda neverudzi rwechiRoma 
kwapakakura, kwakasangana zvakare nekunetsana 
kwaiita maJuda nemaKristu, kwakakonzera kuti pave 
nezvinyorwa zvaishora maJuda zvakazokonzera kuti 
pavenekuvengwa kwakanyanyisa kwemaJuda 
munzvimbo yese yeRoma.
MaKristu akatya zvikuru kufambidzana kana 
kufananidzwa nemaJuda.  Nemhaka yekuti 
kuremekedza zuva reSabata kwaifananidza maKristu 
nemaJuda, vakazoona zvirinani kuti vatange 
kusariremhekedza sezvinoda Mwari

68

 “Pane umbowo hwakanaka hunoratidza 
kuremekedzwa kweSondo kwakatangidza panguva iyi 
pamwe chete nekupemberera Easter Sunday,

69

kuchiedzwa kuti zviratidzwe pachena kuvatungamiriri 
veRoma kusiyana kana kutsaukana kwemaKristu 
nemaJuda.”
Ibid., p. 237.

70

Nekudaro, zvirinyore kunzwisisa kuti nemhaka yei 
maKristu aigara muguta reRoma akavamba kutyora 
kuremekedzwa kwe Sabata.
Vaigara munzvimbo yaiva nemhandu yakanyanya 
zvikuru!

71

(Video: 7 sec)
Zvinonzwisisika kuti vakatiza kuchengeta Sabata raive 
richisekwa nemaRoma, nemhaka yekuti sangano reku 
Roma raive rakawanda vanhu vasiri vechi Juda avo 
vaive vatendeuka vachibva kutsika dzenyika.

72

(Chiverengo: VaRoma 11:13)
Zvinofadza kuona nzira Pauro yaakataura nayo 
kusangano reku Roma: “Ndinotaura kwamuri, imi 
vahedeni...”
VaRoma 11:13.

MaKristu, aya achango tendeuka aiva asinakutsigira 
kwakakwana pakuchengetwa kweSabata semaKristu 
erudzi rwechiJuda aiva agara achichengeta Sabata.

74

Nemhaka yei zuva reSondo rakasarudzwa panemamwe 
mazuva evhiki?
Mubvunzo wakanaka kwazvo!
Vahedeni vaigara muguta reRome vainamata zuva 
kwemakore akawanda, vachipemberera zuva reSondo 
sezuva rekunamata zuva remudenga.

75

Vatungamiri veRome vaizviratidza sanamwari vezuva, 
vachinamira chiratidzo chezuva pamari nedzimba dzavo 
uye vachikurudzira kuti vanhu vese vavanamate.
Vamwe vadzidzi veBhaibheri vanotenda kuti sangano 
panguva idzi rakaona zvakakodzera kugamuchira nzira 
dzehuhedeni.
Pakugamuchira tsika dzehuhedeni kwakaonekwa 
sekuti vahedeni vaive vachatendeukira nekukasika 
kuchitendero chechiKristu, uye kwaive kuchakonzera 
kuti guta rese ribatane rigova nechitendero chimwe 
chikuru.

76

Kwemakore akawanda zuva reSondo rairemekedzwa, 
kwete sezuva dzvene, asi sezuva rezororo.
Nekufamba kwenguva mazuva maviri akazotanga 
kuchengetwa semazuva madzvene.

77

Tinoverenga zvinotevera mubhuku re Apostolic 
Constitutions, chapter 23.
“MaKristu handiwo ega akatanga kurega kutenda 
kwavo kwechokwadi.

78

Kuchenuruka nekutenda kwesangano revapostori 
kwakamira kwakasimba uye kwakarurama, asi 
pavakafa uye kwapfuura makore akawanda uye kwava 
nemamwe maKristu akazouya,

79

tinoona umbowo wekubvumira nzira dzechihedeni uye 
nekumukira Mwari.” 

80

Kubvumira nzira yechihedeni kwakatsigirwa 
nemutemo wekutanga weSondo wakavambwa 
nemutungamiri weRoma ainzi Constantine mugore ra 
March 7, A.D. 321.

81

Apo achiri muhedeni, akavamba kuti:  “Nezuva 
rekunamata zuva remuchadenga  vatungamiriri 
nevanhu vanogara mumaguta ngavazorore, uye zvitoro 
zvese ngazvivharwe.

82

Kumamisha, vanhu vakabatikana nekurima 
ngavasununguke havo nebasa ravo.”
History of the Christian Church, 1902 ed., vol. 3, p. 380.

83

Danho rakatevera pakuvamba kuremekedza zuva 
reSondo pachiKristu rakaitwa nesangano rekuRome 
pakanzuru yeku Laodicea. Yakavamba mutemo 
wekutanga maererano nekuchengetwa kweSondo.

84

 “Mugore ra 325 muchinda ainzi Sylvester, mubhishopi 
weku Rome akashandura kudaidzwa kwezuva 
rekutanga, akati ravakunzi izuva raMwari.”
–Historia Ecclesiastica, p. 739.
Pane imwe kanzuru yeku Laodicea, yakaitwa mugore ra 
364, mutemo unotevera wakavambwa:

85

 “MaKristu hafaniri kuchengeta Sabata semaJuda uye 
kuzorora nezuva rechinomwe,...…asi anofanira 
kushanda nezuva iroro;

86

asi vanofanira kukudza zuva raMwari, uye semaKristu 
vachafanira, kana zvichiita,

87

kusashanda nezuva iroro.”
 –A History of the Councils of the Church, vol. 2, p. 316.

88

Kunyangwe pakava nemutemo uyu, maKristu 
echokwadi akaramba achikudza Sabata, nekuti Papa 
Gregory (Pope) akataura mashoko aya anotevera 
pamusoro peavo vairamba vachikudza Sabata 
rechokwadi,

89

 “Sevaporofita vaSatani avo vaitsigira kuti kusashandwa 
nezuva rechinomwe.”
 –The Law of Sunday, quoted in C. B. Haynes, From 
Sabbath to Sunday, p. 43.

90

(Video: 7 sec)  Rangarira kuti Bhaibheri raisawanikwa 
kumunhu wese panguva iyoyo sezvariri nhasi.
Dzidziso nguva iyoyo yaiitiwa nevatungamiriri 
kusvikira vanhu pavakakoniwa kupatsanura 
zveBhaibheri nezve tsika.

91

Kusvikira vanhu vakawanda vaziva chokwadi 
sezvachaidzidziswa naJesu neva dzidzisi vake,  makore 
akawanda akapfuura,

92

pakazouya kumutsidzira kukuru (Protestant 
Reformation) kwaibvunza nzira netsika dzakakwanda 
dzaivedzapindira dzidziso yeshoko raMwari.

93

Kuchema kwekumutsidzira (Reformation) kwaive, 
“Bhaibheri chete ndiro rinenzira yekutenda kwedu.” 

94

Vakawanda, vakaita saJohn Huss naJerome, vakafira 
kuvimbika kwavo muBhaibheri nekupisiwa nemoto!

95

Kwapfuura makore 600, chokwadi cheSabata chakagara 
chakavanzika nemhaka yetsika dzaive dzavepo.
Vashoma chete vakanyatso verenga kuti vatsvake kuti 
Bhaibheri raiti kudini.
Vakagamuchira zvavaive vaudzwa, vasingabvunzi kuti 
zvaiva chokwadi kana nhema.

96

Dzimwe nguva vanhu vanogamuchira zvavanoudzwa 
vasingabvunzi.  Kwemakore akawanda vanhu 
vakawanda vaibvuma kuti nyika iri pakati pezadenga.  
Vakabvuma kuti zuva nedzimwe nyeredzi 
zvaitenderedza nyika.
Umwe muchinda ainzi Copernicus akazoshandura 
kufungira uku.
Akavamba kuti, “Zuva kwete nyika, ndiyo iripakati 
penyeredzi dzakawanda.”  Unoziva kuti ndiani 
ayimupikidza zvakanyanya?
Kwaiva vatungamiri vemasangano --- nevadzidzisi 
vemasangano.  Vaiti, “Nemhaka yei iwe Copernicus 
uchida kushandura denga rakasikwa naMwari?”
Asi Copernicus aisashandura denga raMwari.  Aibudisa 
pachena tsika yakare yaive isina kutsigirwa 
nekutsvakisisa kwakakwana.  Corpenicus aibudisa 
pachena chokwadi.
Kutendera chinhu nemhaka yekuti wakachiziva 
kwenguva refu hachiiti kuti chive chechokwadi.
Sabata rakashandurwa sei?  
Teerera vanyori vesangano reKatorika rinova iro 
rakatungamira kushandura kweSabata richiisa kuSondo 
kuti rinoti kudini.

97

 “Sangano reKatorika kwemakore mazana negumi 
kusati kwava nemamwe masangano,

98

rakashandurira zuva kuSondo(Sunday) richibva kuzuva 
reMugovera(Saturday).”
–The Christian Sabbath, p. 16.

99

Kubva mubhuku remaKatorika rinonzi Convert’s 
Catechism, tinoverenga kuti:

100

 “Mubvunzo: Sabata chairo nderipi?

101

Mhinduro: “Mugovera ndiro zuva reSabata.” 

102

Mubvunzo: Seiko tichikudza Sondo panekukudza 
Sabata?

103

Mhinduro: “...nekuti sangano reKatorika rakashandura 
zuva kubva kuMugovera richiisa kuSondo.”
Kushandura uku kwakaitwa nekanzuru yeku Laodicea 
mugore ra A.D. 336.

104

Ungabvunze kuti nemhaka yeyi sangano reKatorika 
nekubvuma kwavo uye nesimba ravo vakashandura 
zuva raMwari?
Mhinduro inowanikwa panzvimbo yehutungamiriri 
yaive ichifambirana netsika dzesangano reKatorika.

105

Nemazuva ekutanga ekumutsidzira (Reformation), 
mutsauko mukuru pakati pemaProtestanta 
nemaKatorika kwaive pamusoro pesimba retsika 
musangano.
Apo Martin Luther paakataura kuti aifanira kutevera 
Bhaibheri chete, akadenha masangano ekereke 
reKatorika aive akatsigirwa netsika.

106

Kanzuru yeku Trent yakakumbana kuvamba danho 
raive richatorwa nesangano reKatorika patsika 
nehukama hwayo neBhaibheri.
Mubvunzo wakazogadziriswa.
Tarisa chidimbu chakapiwa chakashandura zvese 
chakataurwa sezwakanyorwa na H.H. Holtzman:

107

 “Pakupedzisira mugore ra 1562, January, kuzengurira 
kwese kwakatsvetwa padivi:

108

mubhishopi mukuru weku Reggio akataura pachena 
kuti tsika dzinomira pamusoro peshoko raMwari.”
Canon and Tradition, p. 263.
Bhaibheri haritenderi pfungwa dzekuti tsika 
dzinofanira kutsigira dzidziso yesangano.

109

Ucharangarira here mubvunzo wakabvunzwa 
vatungamiriri vesangano naJesu?

110

(Chiverengo: Mateo 15:3,9)
Akabvunza kuti, “...nemi wo munodarikireiko murairo 
waMwari nokuda kwetsika dzenyu?” 

111

 “Asi vanondinamata pasina, vachidzidzisa dzidziso iri 
mirairo yavanhu.”
Mateo 15:3,9.

112

Wanzwisisa here?
Uchatevera Kristu neBhaibheri kana kuti uchatevera 
tsika dzavanhu?
Haisi nyaya yemazuva nemanhamba.
Inyaya yana mambo!
Ndiyo nyaya chaiyo!
Jesu Kristu ndi Mambo vako, kana kuti tsika 
dzemamwe masanga ndidzo mambo vako?

113

Taona kutaura kwevadzidzi vakawanda uye nemabasa 
enhoroondo.  Zvino tochitarisa kutaura konowanikwa 
mumazuva edu maererano nekushandurwa kweSabata.

114

Tinoona kutaura uku:  “Raiva sangano reKatorika 
rakafunga kuti zuva reSondo rinofanira kuva zuva 
rekunamata, kuchikudzwa kumuka kwaJesu.”
–Karl Keating, Catholicism and Fundamentalism, 1988, 
p. 38.

115

Chimwe chinyorwa chichakukonzera kuti ushamisike 
ugofungisisa chinobva mubhuku rinonzi Saint 
Catherine Catholic Sentinel, mugore ra May 21, 1995.  
Raiti,
“Kushanduka kukuru kwakaitwa nesangano 
munhoroondo kwaive

116

kushandura zuva dzvene reSabata richibviswa 
kuMugovera richiiswa kuzuva reSondo...kushandura 
uku hakuna kurairwa neBhaibheri asi kwakabva 
pasimba resangano…

117

Vanhu vesangano reSeventh-day Adventists ndivo 
vanofunga kuti Bhaibheri chete ndiro rinofanira 
kushandiswa, nekuti vanochengeta zuva reMugovera 
sezuva dzvene.



12 – Zviuru Zvinonyengerwa Nenhema
12 – Zviuru Zvinonyengerw

a N
enhem

a

19

118

Muchiporofita chaDanieri pachitsauko 7, Mwari 
anobudisa pachena kuna Danieri kuti “nyanga diki” 
yemuna Danieri 7:21,25 yayizo

119

(Chiverengo: Danieri 7:25)
“...Ichafunga kushandura nguva nemirairo...”
CHIPOROFITA CHINOSHAMISA!
Uku kubudisa pachena kuti simba resangano renyika 
richaedza kushandura mirairo yaMwari.
Pane mutemo umwe chete pamirairo yaMwari inegumi 
unotaura nenguva, mutemo weSabata.

120

Sangano reRoma rakafunga kuita izvi, asi Mwari 
akangofanana nhasi sepanguva iyo yaakasika denga 
nenyika uye haana kushandura zvaakavamba paEdeni.
Chipororfita chinokurudzira munhu wese kuti anamate 
Musiki, nemhaka yekuti ndiye achatonga munhu wese.

121

Chiporofita ichi chinopuwa kudana vanhu 
vachagadzirira kuchingamidza Jesu apo paachauya 
nemakore ekudenga.
Vanhu vachadaira uye vagogadzirira vanotsanangurwa 
nenzira iyi,

122

(Chiverengo: Zvakazarurwa 14:12)
“Ndipo panokutsungirira kwavatsvene, vanochengeta 
mirairo yaMwari nokutenda kwaJesu.”
Zvakazarurwa 14:12.

123

Zviri pachena kuti avo vanekutenda kwaJesu, nemoyo 
unerudo kunaMwari, vachachengeta mirairo yaMwari.

124

Hongo, Mwari anotikumbira kuti TIMURANGARIRE 
seMusiki wedu nekuchengeta zuva rake dzvene.
Kuita sezvaanoda zvinoreva kuti tinoratidza kuvimbika 
kwedu kwaari.
Kana munhu akachengeta sabata rakaitiwa nemunhu, 
anenge achiteerera tsika dzevanhu.
Kana tikanzwisisa kuda kwaMwari, tichafara 
kumutevera.
Mwari anechaanotaura maererano netsika dzevanhu:

125

(Chiverengo: Marko 7:6,7)
“...Vanhu ava vanondikudza nemiromo yavo, Asi moyo 
yavo iri kure neni.” 

126

 “Asi vanondinamata pasina, vachidzidzisa dzidziso, iri 
mirairo yavanhu.”
Marko 7:6,7.

127

(Chiverengo: Marko 7:9)
Zvakare: “...Zvirokwazvo, munoramba murairo 
waMwari, kuti muchengete tsika dzenyu.”
Marko 7:9.

128

(Chiverengo: Marko 7:6)
Jesu akati, “...moyo yavo irikure neni.”
tarisa, inyaya yemoyo.
Nyaya yerudo.

129

(Chiverengo: 1 Johane 5:3)
Bhaibheri rinoti, “Nokuti rudo rwaMwari ndirwo, kuti 
tichengete mirairo yake; mirairo yake hairemi.”
1 Johane 5:3.

130

Jesu apo achidzidzisa nerimwe zuva, akataurira vatereri 
vake kuti handi munhu wese achaenda kudenga.
Akati ungaziva miti nemichero yawo, kuti michero 
yakanaka kana kwete!

131

(Chiverengo: Mateo 7:21)
Akazoti, “Havazi vese vanoti kwandiri, Ishe, Ishe, 
vachapinda muhushe hwekudenga;

132

asi unoita kuda kwaBaba vangu vari kudenga.”
Mateo 7:21.

133

Izvi zviripachena.  Mwari anoziva avo varivake 
nekutarisa michero yehupenyu hwavo.  Havazi avo 
vanotaura kuti ndevaMwari, asi ndeavo vanoita izvo 
zvavataurirwa naMwari kuti vaite.
Ndeavo vachachingamidzwa muhumambo hwaMwari.

134

Kana uchida Mwari, uchamubvumira kuti atungamirire 
hupenyu hwako kuitira kuti uite kuda kwake.  Kana 
tikachengeta Sabata, hatichengeti chete kuraira 
kwaMwari kwatiri, asi tinowana makomborero aMwari 
muhupenyu hwedu.

135

Apo patinogara tichirangarira Musiki wedu nezuva 
iroro vhiki rega rega uye tichitarisa kwaari, tichaguma 
tamuziva zvakanaka.  Hupenyu hwedu hwakabatikana 
mazuvano.
Munhu wese anenge arikumhanya mhanya.
Munhu wese anenge anechakawanda chekuita, uye 
nenguva shoma yekuchiita!

136

Pakati pekubatikana uku, Mwari anotikoka kuti tibude 
kwezuva rimwe chete tizorore.
Anotikoka kuti tive naye pazuva iri, tichimunata, 
tichitaura naye, tichimuteerera apo paanotaura ne 
kuburikidza neshoko rake riri Bhaibheri.
Zvakanaka zvikurusa, apo patinogara zuva rese 
tichifunga uye tichitaura neMusiki wedu!

137

Rega ndikutsanungurire nyaya iyi pachena shamwari.
Pane rumwe rutivi tinechokwadi, panerumwe rutivi 
tova netsika.
Pane rumwe rutivi tineBhaibheri panerumwe rutivi, 
tova nedzidziso yevanhu.
Pane rumwe rutivi tinekuraira kwaMwari,pane rumwe 
rutivi tova nekuraira kwevanhu.
Pane rumwe rutivi tine Sabata, pane rumwe rutivi tova 
neSondo.
Haisi nyaya yemazuva, asi inyaya yanamambo!
Haisi nyaya yeku teerera Mwari chete, asi inyaya 
yekutevera Jesu!
Ungada here kuita sarudzo yekupira hupenyu hwako 
kutevera Mwari panekugamuchira tsika dzevanhu?  Sei 
usingatauriri Jesu kuti uchamutevera nzira yese apo 
patinonamata.


